
ACTA DA SESIÓN ORDINARIA REALIZADA POLA XUNTA DE GOBERNO LOCAL O DÍA 22 DE FEBREIRO
DE 2023

No despacho de Alcaldía do Concello de Cambre (A Coruña), sendo
as nove horas e tres minutos do día vinte e dous de febreiro do ano
dous mil vinte e tres, reúnese a Xunta de Goberno Local, en primeira
convocatoria,  co  obxecto  de  celebrar  sesión  ordinaria  baixo  a
Presidencia do Sr. alcalde D. Óscar A. García Patiño, e coa asistencia
dos/as  Sres./as  concelleiros/as,  D.  Juan  González  Leirós,  D.ª  Lúa
Sanguiñedo Álvarez, D. Miguel Ángel Gutiérrez Nieto, D. Daniel Mallo
Castro, D.ª María Dolores Pan Lesta e D. Diego Alcantarilla Rei.

Non asiste á sesión a Sra. concelleira D.ª Elisa Pestonit Barreiros.

Actúa como secretaria a Sra. secretaria xeral do Concello, D.ª Pilar
María Pastor Novo.

A  Presidencia,  tras  comprobar  nos  termos  expostos  que  se  dá  o
quórum  legalmente  esixido  polo  artigo  133.1.b)  do  Regulamento
orgánico  municipal  para  a  válida  celebración  das  sesións,  declara
aberta a sesión, pasándose ao estudo e exame dos asuntos incluídos
na orde do día da convocatoria.

1.- APROBACIÓN, SE PROCEDE, DOS BORRADORES DAS ACTAS DA SESIÓN ORDINARIA DO DÍA 14
DE FEBREIRO DE 2023 E DA SESIÓN EXTRAORDINARIA E URXENTE DO DÍA 15 DE FEBREIRO DE 2023

De conformidade co preceptuado nos artigos 108.2 e 133.4 do ROM, a Presidencia pregunta se existe algunha
obxección ou observación ás actas da sesión ordinaria celebrada en data 14 de febreiro de 2023 e da sesión
extraordinaria e urxente do día 15 de febreiro de 2023, das que se entregou copia coa convocatoria desta
sesión, e non producíndose ningunha, pola Presidencia sométese a votación ordinaria a súa aprobación, sendo
aprobadas por unanimidade dos/as Sres./as concelleiros/as asistentes á sesión.

Á vista do resultado da votación, decláranse aprobadas as actas das sesións ordinaria realizada en data 14 de
febreiro de 2023 e da sesión extraordinaria e urxente realizada en data 15 de febreiro de 2023.

2.- BOLETÍNS E CORRESPONDENCIA

De orde da Presidencia, a secretaria xeral dá conta aos asistentes á Xunta de Goberno Local das seguintes
publicacións:

-  Corrección  de erros.  Orde de  12  de  xaneiro  de  2023,  da  Consellería  de Cultura,  Educación,  Formación
Profesional e Universidades, pola que se establecen as bases reguladoras para a concesión,  en réxime de
concorrencia competitiva, de subvencións a institucións sen fin de lucro e entidades locais galegas, destinadas

PRESIDENTE:

O alcalde, D. Óscar A. García Patiño

ASISTENTES:

D. Juan González Leirós
Dª Lúa Sanguiñedo Álvarez
D. Miguel Ángel Gutiérrez Nieto
D. Daniel Mallo Castro
D.ª María Dolores Pan Lesta
D. Diego Alcantarilla Rei

NON ASISTE:

D.ª Elisa Pestonit Barreiros

SECRETARIA XERAL:
D.ª Pilar María Pastor Novo

ao financiamento de gastos correntes derivados da realización de festivais, feiras, mostras, ciclos e certames de
artes escénicas e musicais de carácter afeccionado, e se convocan para o ano 2023 (código de procedemento
CT215A). DOG núm. 32, do 15-02-2023.

- Resolución de 2 de febreiro de 2023, da Secretaría Xeral Técnica da Vicepresidencia Primeira e Consellería de
Economía, Industria e Innovación, pola que se incorpora á sede electrónica o procedemento de declaración de
concello emprendedor, ao abeiro do establecido no artigo 82 da Lei 8/2021, de 25 de febreiro, de simplificación
administrativa e de apoio á reactivación económica de Galicia (código de procedemento IN229A). DOG núm. 32,
do 15-02-2023.

-  Resolución  de  10  de  febreiro  de  2023,  da  Secretaría  Xeral  do  Tesouro  e  Financiamento  Internacional,
Ministerio  de  Asuntos  Económicos  e  Transformación  Dixital,  pola  que  se  actualiza  o  anexo  I  incluído  na
Resolución de 4 de xullo de 2017, da Secretaría Xeral do Tesouro e Política Financeira, pola que se define o
principio de prudencia financeira aplicable ás operacións de endebedamento e derivados das comunidades
autónomas e entidades locais. BOE núm. 39, do 15-02-2023.

- Extracto da Resolución núm 2023/4850, de 8 de febreiro, da presidencia da Deputación da Coruña, pola que se
aproba a convocatoria do Programa de socorrismo dirixido aos concellos de menos de 50.000 habitantes do
interior da provincia da Coruña durante o exercicio 2023. BOP núm. 32, do 15-02-2023.

- Extracto da Resolución núm 4830/2023, de 8 de febreiro, da presidencia da Deputación da Coruña, pola que se
aproba  a  convocatoria  do  programa  de  subvencións  dirixido  aos  concellos  e  agrupacións  de  concellos  da
provincia da Coruña, de menos de 50.000 habitantes para o financiamento do gasto de persoal das oficinas de
turismo durante o exercicio 2023. BOP núm. 32, do 15-02-2023.

-  Resolución  de  6  de  febreiro  de  2023,  da  Dirección  Xeral  de  Formación  para  o  Emprego  e  Orientación,
Consellería de Promoción do Emprego e Igualdade, pola que se publican as subvencións concedidas en virtude
da Orde de 13 de maio de 2022 (Diario Oficial de Galicia número 102, de 30 de maio) pola que se modifica
parcialmente a Orde de 16 de abril  de 2021 pola que se establecen as bases reguladoras para as accións
formativas  do  Plan  formativo  para  o  emprego  (empresas  traballadoras  desempregadas)  da  Comunidade
Autónoma de Galicia para o período 2021-2023, e se realiza a súa segunda convocatoria para os exercicios
2022 e 2023, e a Orde de 5 de decembro de 2022 (Diario Oficial de Galicia número 233, de 9 de decembro) pola
que se publica a ampliación de crédito da Orde de 13 de maio de 2022 (código de procedemento TR301K).
Figura o Concello de Cambre, cunha subvención concedida por importe de 131.455,50 euros. DOG núm. 34, do
17-02-2023.

3.- EXPEDIENTES DE CONTRATACIÓN

3.1.  PROPOSTA  DE  DEVOLUCIÓN  DAS  GARANTÍAS  DEFINITIVAS     CONSTITUIDAS  POLA  ENTIDADE  
HEBE SPORT, S.L.  , CON CIF B15890809, NO EXPEDIENTE NÚMERO 2022/C004/00025, PARA O “  SERVIZO  
DE  ORGANIZACIÓN  E  DESENVOLVEMENTO  DE  CAMPAMENTOS  URBANOS  DO  CONCELLO  DE
CAMBRE NOS PERÍODOS VACACIONAIS ESCOLARES  ”  

A Presidencia somete á aprobación da Xunta de Goberno Local, a proposta da concelleira delegada da Área de
Economía, Facenda e Recursos Humanos de data 15 de febreiro de 2023 (CVD: ROoJ60e+zwjzabyfvZOK), que
transcrita di: 

“PROPOSTA DA CONCELLEIRA DELEGADA DE ECONOMIA, FACENDA E RECURSOS HUMANOS PARA
A XUNTA DE GOBERNO LOCAL

Visto que o contrato de “Servizo de organización e desenvolvemento de campamentos urbanos do concello de
Cambre nos periodos vacacionais escolares” foi adxudicado mediante acordo da Xunta de Goberno Local a prol
do licitador Hebe Sport, S.L. en sesión ordinaria do día 30/07/2019, no prezo ofertado de 155.886,02 euros (IVE
incluido), sendo formalizado con data 28/08/2019. (Expediente 2018/C004/000025).

Visto que o contrato modificouse por mor da situación da crise sanitaria do Covid-19, mediante acordo da Xunta
Goberno Local de data 01/07/2020 para o ano 2020, formalizándose con data 10/07/2020. 

Visto que o contrato modificouse unha vez máis, por mor da situación da crise sanitaria do Covid-19, mediante
acordo da Xunta Goberno Local de data 01/12/2020 para o ano 2020, para o Nadal do ano 2020, por mor da
situación da crise sanitaria do Covid-19, formalizándose o 16/12/2020.

Visto que no antedito expediente depositaranse as seguintes garantías:
 
◆  Garantía definitiva constituida mediante aval depositado na Tesourería municipal con data 18/07/2019 por

importe de 16.638,00 euros con núm. de rexistro 896.

◆  Garantía definitiva  constituida en metálico depositada na Tesourería municipal  con data 07/07/2020 por
importe  de  2.039,71  euros  con  núm.  de  rexistro  943  por  modificación  do  contrato  para  o  periodo
campamentos urbanos de verán 2020 por causa do COVID.  

◆  Garantía definitiva  constituida en metálico depositada na Tesourería municipal  con data 15/12/2020 por
importe de 21,62 euros con num. de rexistro 969 por modificación do contrato para o periodo de Nadal
2020/2021 por causa do COVID.

Visto o informe emitido polo coordinador de actividades culturais e educativas, José Luis Martínez Názara, con
data do 07 de febreiro de 2023, (CVD: QFC/n1GcltXjmVqq5iMa) no que entre outras cousas sinala que: 

“(…)1.- A factura con rexistro de entrada F/2021/2033, emitida por Hebe Sport S.L. en concepto de “servizo de
organización e desenvolvemento campamentos urbanos do Concello de Cambre nos periodos vacacionais (17
ao 31 de agosto)”, informouse favorablemente, en canto a prestación realizada, con data 23.11.2021:

“(…) A factura con rexistro de entrada F/2021/2033, presentada por Hebe Sport S.L., emitida en concepto de
“servizo de organización e desenvolvemento campamentos urbanos do Concello de Cambre nos periodos
vacacionais (17 ao 31 de agosto)”, infórmase que o servizo se prestou conforme ao establecido no contrato
e pregos do expediente 2018/C004/000025, procedendo o seu abono con cargo á aplicación orzamentaria
2021 326 22608.”

2.- Que por parte do informante non se formula ninguna obxeción, polo que pode considerarse extinguida a
responsabilidade do contratista e levar a cabo a devolución das garantías definitivas constituídas:

- Garantía definitiva prestada mediante aval depositado en la Tesoreria municipal por importe de 16.638,00 €
con núm. de rexistro 896.

-  Garantía  definitiva prestada mediante  fianza en metálico  depositada na Tesourería municipal  con data
07/07/2020 por importe de 2.039,71 €  por modificación do contrato para o periodo campamentos urbanos de
verán 2020 por causa do COVID.

-  Garantía  definitiva prestada mediante  fianza en metálico  depositada na Tesourería municipal  con data
15/12/2020 por importe de 21,62 € por modificación do contrato para o periodo de Nadal 2020/2021 por causa
do COVID

Visto o informe de fiscalización JUA NUM 53/2023 emitido polo Interventor Municipal con data do 09 de febreiro
2023, de caracter favorable (CVD: MAK8xrJqve5dLRaRZO/x).

A teor do establecido no arts. 107- 111 da Lei 9/2017  do 8 de novembro, de contratos do sector Público, pola
que traspoñen ao ordenamento xurídico español as directivas do Parlamento Europeo e do Consello 2014/23/UE
e 2014/24/UE, do 26 de febreiro de 2014 (LCSP).

En uso das atribucións que me fóron conferidas polo señor Alcalde segundo a Resolución núm.1323/2019 do 1
de xullo, e tendo en conta  a delegación de atribucións da Alcaldía a prol da Xunta Local efectuada mediante
Resolución número 1324/2019,  do 1 de xullo,  propoño á Xunta de Goberno Local  a adopción do seguinte
ACORDO:

Primeiro: Devolver as garantías definitivas relacionadas na parte expositiva deste acordo,  constituidas pola
entidade Hebe Sport, S.L., con CIF B15890809,  no expediente número 2022/C004/00025, para o “Servizo de
organización e desenvolvemento de campamentos urbanos do concello de Cambre nos periodos vacacionais
escolares”.

Segundo: Notifícar este acordo ao interesado e dar traslado  do mesmo a Intervención e Tesourería municipais.

De conformidade co establecido no artigo 114 da Lei 39/2015, do 1 de outubro, do procedemento administrativo
común  das  administracións  públicas,  estes  acordos  poñen  fin  á  vía  administrativa,  polo  que,  a  teor  do
establecido  nos  artigos  112  e  123  da  citada  lei,  poderán  recorrerse  potestativamente  en  reposición  ou
impugnalos directamente ante a xurisdición contencioso-administrativa.

O prazo para interpoñer o recurso de reposición é dun mes a contar dende o día seguinte á recepción da
notificación e deberá presentalo ante o señor alcalde (artigo 124 da Lei 39/2015 e artigo 21.1 k) da Lei 7/1985,
do 2 de abril, reguladora das bases do réxime local).

O prazo para interpoñer o recurso contencioso-administrativo é de dous meses a contar dende o día seguinte á
recepción da notificación e deberá presentalo perante o Xulgado do Contencioso-Administrativo da Coruña ou a
Sala  do  Contencioso-Administrativo  do  Tribunal  Superior  de  Xustiza  de  Galicia  (segundo  a  distribución
competencial  establecida  nos  artigos  8  e  10  da  Lei  29/1998,  do  13  de  xullo,  reguladora  da  xurisdición
contencioso-administrativa), todo isto sen prexuízo de que poida exercitar, de ser o caso, calquera outro recurso
que estime procedente.”

Non producíndose intervencións a Presidencia somete a votación ordinaria a proposta da concelleira delegada
da  Área  de  Economía,  Facenda  e  Recursos  Humanos  de  data  15  de  febreiro  de  2023  (CVD:
ROoJ60e+zwjzabyfvZOK), resultando aprobada por unanimidade dos/as Sres./as concelleiros/as asistentes á
sesión, polo que devén en acordo nos termos anteriormente expostos.

4.-  INFORME DAS RESOLUCIÓNS DITADAS POLA ALCALDÍA E POLOS CONCELLEIROS DELEGADOS
DA ÁREA DENDE A ANTERIOR XUNTA DE GOBERNO LOCAL

A Presidencia dá conta á Xunta de Goberno Local das resolucións da Alcaldía e concellerías delegadas de área,
ditadas dende o día 10 ao 16 de febreiro de 2023, que comezan coa resolución da Alcaldía núm. 211/2023 e
rematan coa resolución da Alcaldía núm. 261/2023, segundo se relacionan a continuación: 

Nº decreto Data sinatura Asunto
211/2023 10-02-2023 Convocatoria da sesión ordinaria da Xunta de Goberno Local do día

14 de febreiro de 2023
212/2023 10-02-2023 Aprobación do padrón do prezo público por actividades xuvenís  do

Programa Vente de Marcha; Ruta 156: Lagoa de Vixán
213/2023 10-02-2023 Conceder  a MI,  SL o cambio á  categoría de vao permanente da

licenza  de  vao  laboral  con  placa  número  248  concedida  por
resolución  núm.  475  do  22  de  marzo  de  2022  do  concelleiro
delegado da área de Urbanismo e Obras para o acceso ao almacén
de 47,29 m2 situado na rúa Graduil,  núm.  7 baixo,  parroquia  de
Cambre, con efectos dende o 1 de xaneiro de 2023

214/2023 10-02-2023 Autorización  acceso a información  solicitada  en data 06-02-2023
(nº rexistro 202399900000609)

215/2023 10-02-2023 Asignar o número 9, baixo dereita 1 exterior, á vivenda situada na
rúa Lagoa 9, CP 15660, Cambre 

216/2023 10-02-2023 Conceder a Cy SS,SA o cambio á categoría de vao permanente da
licenza  de  vao  laboral  con  placa  número  207  e  número  fixo
503000772307 concedida por resolución núm. 784 do 9 de maio de
2017 do concelleiro delegado da área de Urbanismo, Obras e Medio
Ambiente  para  o  acceso  ao  almacén  de  204,53  m2  situado  na
Travesía  da  Coutelana,  núm.  5  baixo,  parroquia  do  Temple,  con
efectos dende o 1 de xaneiro de 2023

217/2023 10-02-2023 Expedientes sancionadores de tráfico
218/2023 10-02-2023 Recoñecemento de obrigas correspondentes a facturas por importe

total de 105.999,41 euros
219/2023 10-02-2023 Concesión  de  autorización  para  o  exercicio  da  venda  ambulante

ocasional durante eventos deportivos no pavillón de Cambre 11 e 12
de febreiro

220/2023 10-02-2023 Aprobación do padrón do prezo público por actividades deportivas -
Programa  das  Escolas  de  Actividade  Física  e  Saúde  ano  2023
correspondente ao mes de xaneiro

221/2023 13-02-2023 Convocatoria  da  sesión  ordinaria  conxunta  das  Comisións
Informativas ordinarias do día 16 de febreiro de 2023

222/2023 13-02-2023 Dar  de baixa  no  padrón  municipal  de  habitantes  do  Concello  de
Cambre  por  cambio  de  residencia,  e  falecemento  ás  persoas
correspondentes ao mes de decembro de 2022

223/2023 13-02-2023 Desistencia  a  tarxeta  de  estacionamento  para  persoas  con
discapacidade de CRM

224/2023 13-02-2023 Desistencia  a  renovación  de  tarxeta  de  estacionamento  para
persoas con discapacidade de JRLB

225/2023 13-02-2023 Conceder a axuda de emerxencia social para recibo de alugueiro a
SVGJ por importe de 300 euros

226/2023 13-02-2023 Conceder a axuda emerxencia social  alimentación a MAR por un
período  máximo  de  18  meses,  condicionada  ao  cumprimento  do
proxecto

227/2023 13-02-2023 Denegar a axuda de emerxencia social de alimentación a NGMT por
non estar empadroada

228/2023 13-02-2023 Desistencia a axuda de emerxencia social para recibos de KFC
229/2023 13-02-2023 Denegar a axuda de emerxencia social para recibos de auga e luz a

MJBB por superar o saldo medio de aforro establecido na ordenanza
230/2023 13-02-2023 Conceder a axuda emerxencia social  alimentación a CRS. por un

período  máximo  de  18  meses,  condicionada  ao  cumprimento  do
proxecto

231/2023 13-02-2023 Denegar a axuda de emerxencia social para recibo de alugueiro a
SAV  por  non  estar  debidamente  acreditada  a  situación  de
necesidade

232/2023 13-02-2023 Incoar  procedemento  para  declarar  a  caducidade  da  licenza
concedida a don CLF por acordo da Comisión de Goberno de data
06 de agosto de 2001 para a construcción dunha vivenda unifamiliar
no  lugar  de  Coruxos,  San  Lorenzo  de  Meixigo,  expediente  nº
01/44/2001,  ao  ter  superado  con  creces  o  prazo  máximo  de  6
meses,  para  o  inicio  das  obras,  establecido  en  dita  licenza,  de
conformidade co artigo 145- 4 da Lei 2/2016 do Solo de Galicia

233/2023 13-02-2023 Concesión  e  baixa  de  bonificacións  da  taxa  de  auga  e  rede  de
sumidoiros 100% para o 1º trimestre do ano 2023

234/2023 13-02-2023 Dar  de  alta  no  padrón  municipal  de  habitantes  de  Cambre,  por
cambio de residencia e nacemento e autorizar os trocos de domicilio
e modificación de datos persoais, asi como renovar a inscrición no
padrón municipal de habitantes dos estranxeiros non comunitarios, e
comprobar  a  residencia  dos  cidadáns  dos  Estados  membros  da
Unión Europea e outros estados pertencentes ao Espazo Económico
Europeo correspondentes ao mes de decembro de 2022

235/2023 13-02-2023 Concesión  e  baixa  de  bonificacións  da  cota  da  taxa  por
subministración  de  auga  e  da  prestación  patrimonial  de  carácter
público  non  tributario  pola  depuración,  para  vivendas  nas  que
convivan máis de cinco persoas ou o pagador da póliza de abono
ostente  a  condición  de  familia  numerosa  -1º  TRIMESTRE  2023
BONIFICACIONES AGUA FAMILIA NUMEROSA  OU VIVENDAS
NAS QUE CONVIVAN MÁIS DE CINCO PERSOAS

236/2023 14-02-2023 Expedientes sancionadores de tráfico
237/2023 14-02-2023 Expedientes sancionadores de tráfico
238/2023 14-02-2023 Conceder a GC, SL o cambio á categoría de vao permanente da

licenza  de  vao  laboral  con  placa  número  236  e  número  fixo
503000797848 concedida por resolución núm. 67 do 19 de xaneiro
de 2021 do concelleiro  delegado da área de Urbanismo e Obras
para o acceso ao almacén de 352,55 m2 situado na rúa Francisco
Añón, núm. 11 baixo, parroquia do Temple, con efectos dende o 1
de xaneiro de 2023

239/2023 14-02-2023 Desestimar as alegacións presentadas pola interesada, e ordenar a
CH, S.L. que proceda a realizar as seguintes obras no inmoble sito
en Amil,  tapiado de ocos con fábrica  de albanelería -  inertado e

retirada dos tanques de combustible presentes na finca
240/2023 14-02-2023 Conceder a licenza de primeira ocupación a JMP para a vivenda sita

no  lugar  de  Brexo,,  parroquia  de  Brexo,  con  licenza  de  obra  nº
2020/U022/07,  concedida  por  Resolución  nº  666/2021  do
Concelleiro Delegado da Area de Urbanismo e Obras de data 6 de
maio de 2021

241/2023 14-02-2023 Expedientes sancionadores de tráfico
242/2023 15-02-2023 Conceder a axuda emerxencia social  alimentación a MPB por un

período  máximo  de  18  meses,  condicionada  ao  cumprimento  do
proxecto

243/2023 15-02-2023 Conceder a axuda emerxencia social  alimentación a MMS por un
período  máximo  de  18  meses,  condicionada  ao  cumprimento  do
proxecto

244/2023 15-02-2023 Estimar  o  recurso  de  reposición  interposto  por  LMCG  contra  a
resolución do concelleiro delegado da área de Urbanismo e Obras
do día 19 de xaneiro de 2023, Núm. 64/2023, ao apreciarse falta de
lexitimación pasiva nos interesados, de acordo coa documentación
achegada co recurso, e en consecuencia revogar a medida cautelar
adoptada

245/2023 15-02-2023 Dar  de  alta  no  padrón  municipal  de  habitantes  de  Cambre,  por
cambio de residencia e nacemento e autorizar os trocos de domicilio
e modificación de datos persoais, asi como renovar a inscrición no
padrón municipal de habitantes dos estranxeiros non comunitarios, e
comprobar  a  residencia  dos  cidadáns  dos  Estados  membros  da
Unión Europea e outros estados pertencentes ao Espazo Económico
Europeo, correspondentes ao mes de xaneiro de 2023

246/2023 15-02-2023 Iniciar  procedemento  sancionador  a  AVT  para  determinar  a  súa
responsabilidade  e  no  seu  caso  a  sanción  correspondente  como
consecuencia da presunta comisión dunha infracción consistente no
depósito  de  materiais  residuais  nun  camiño  sito  en  Lendoiro,
Cambre, estando tipificados tales feitos coma infracción de carácter
grave  polo  artigo  27  b)  número  5  da  Ordenanza  municipal  de
limpeza  viaria  e  ornato  público  e  as  sancións  que  poden
corresponderlle son as de multa de ata 1.500 euros, de acordo co
artigo 28. 2 da citada norma

247/2023 15-02-2023 Convocatoria  da  sesión  extraordinaria  e  urxente  da  Xunta  de
Goberno Local do día 15 de febreiro de 2023

248/2023 15-02-2023 Declarar a caducidade do expediente nº 07/20/01, incoado a HVT,
C.B. pola construción dunha planta baixa entre dúas naves en rúa
Fleming,  do polígono industrial do Espíritu Santo, sen que se poida
iniciar novo expediente pola realización das obras denunciadas ao
ter caducado a acción para a reposición da legalidade e ter prescrito
a  infracción,  ordenando  o  arquivo  das  actuacións  practicadas,
quedando a edificación suxeita ao réxime previsto no artigo 90 da
Lei 2/2016, do 10 de febreiro do solo de Galicia

249/2023 15-02-2023 Iniciar  procedemento  sancionador  a  DQR  para  determinar  a  súa
responsabilidade  e  no  seu  caso  a  sanción  correspondente  como
consecuencia da presunta comisión dunha infracción consistente na
realización  dun  grafiti  na  marquesina  da  parada  de  autobús  da

estrada  Cambre-Temple,  en  Cambre,  estando  cualificados  tales
feitos  coma  infracción  de  carácter  leve  polo  artigo  158.4  d)  da
2/2016,  do  10  de  febreiro,  do  solo  de  Galicia,  sendo  a  sanción
proposta pola comisión da dita infracción a de multa de 100 euros,
de acordo co disposto no artigo 28.2 da mesma norma

250/2023 15-02-2023 Desestimar  as alegacións presentadas pola interesada,  por  canto
que se constatou que non se subsanaron as deficiencias detectadas
na finca obxecto do presente expediente e ordenar a A, S.L. que
realice as seguintes obras no inmoble sito en Amil tapiado de ocos
con  fábrica  de  albanelería  -  inertado  e  retirada  dos  tanques  de
combustible presentes na finca

251/2023 15-02-2023 Conceder a licenza de primeira ocupación a SSC para a vivenda sita
no lugar de Meixigo, parroquia de Cambre, con licenza de obra nº
2020/U022/000048, concedida por resolución nº 783 de data 24 de
maio de 2021

252/2023 15-02-2023 Advertido  un  erro  na  resolución  núm.  154/2023  do  concelleiro
delegado da área de Urbanismo e Obras, do día 2 de febreiro de
2023, pola que se concede a RDL a licenza de vao permanente para
o acceso á súa vivenda unifamiliar, procédese a súa emenda e ondi
di  no apartado primeiro dos antecedentes de feito  e no apartado
primeiro  da  proposta  de  resolución  “...estrada  da  Estación,  núm.
53...” debe dicir “…estrada Cambre-Temple, núm. 53...”, de acordo
co disposto no apartado 2 do artigo 109 da Lei 39/2015, do 1 de
outubro, do procedemento administrativo común das administracións
públicas

253/2023 15-02-2023 Suspender a utilización da cheminea existente na grellada sita en
Curros Enríquez, O Temple, así como a utilización da grella, ao terse
producido  unha  combustión  na  dita  chimenea,  sen  que  estea
acreditado  que  as  medidas  correctoras  existentes  na  actividade
sexan suficientes para garantir que non se volvan a producir tales
feitos, de acordo co disposto no artigo 28.1 da Lei 9/2013, do 19 de
decembro, do emprendemento e da competitividade económica de
Galicia

254/2023 15-02-2023 Iniciar expediente de orde de execución a MEIA para rectificar as
seguintes deficiencias detectadas na finca sita en A Cabana, Anceis,
con existencia dun cerramento vexetal que está a invadir o espazo
público

255/2023 15-02-2023 Denegar  a  MFTG  a  ampliación  de  prazo  solicitado  para  a
presentación  do  pertinente  recurso  de  reposición  ao  acordo
adoptado polo concelleiro delegado da Área de urbanismo e obras
de data 21 de decembro de 2022, por canto que a ampliación de
prazos prevista no 32.1 LPACAP non resulta aplicable ao réxime dos
recursos  administrativos,  xa  que  os  prazos  de  interposición  dos
recursos son prazos de caducidade e, como tales, improrrogables e
non susceptibles de ampliación

256/2023 15-02-2023 Desestimar as alegacións presentadas por JAD-CN por canto que
non desvirtúan os feitos denunciados, que xa quedaron acreditados
mediante resolución firme, sen que por outra parte o interesado teña
aportado  proba  algunha  do  manifestado  no  seu  escrito  de
alegacións

257/2023 15-02-2023 Declarar prescrita a infracción consistente na división da nave sita
na parcela , rúa Daimler  e Lumiére do polígono industrial do Espíritu
Santo, Cecebre, en tres módulos, sen título habilitante

258/2023 15-02-2023 Declarar  a  xubilación  forzosa  do  funcionario  de  carreira  FLL  por
xubilación  forzosa,  polo  cumprimento  da  idade  legalmente
establecida, con efectos do 15 de febreiro do 2023

259/2023 15-02-2023 Declarar  a  xubilación  forzosa  do  funcionario  de  carreira  FLL  por
xubilación  forzosa,  polo  cumprimento  da  idade  legalmente
establecida, con efectos do 15 de febreiro do 2023

260/2023 16-02-2023 Aprobar  a  lista  provisional  de  admitidos/excluídos  no  concurso-
oposición  para  a  selección  dun  técnico  de  administración  xeral
interino e elaboración de relación de candidatos para nomeamentos
de  técnicos  de  administración  xeral  interinos.  Designar  como
membros do tribunal cualificador deste proceso selectivo. Lugar, día
e hora da celebración do exercicio da fase de oposición

261/2023 16-02-2023 Denegar acceso á información requirida no escrito presentado o día
17 de xaneiro de 2023 (núm. rexistro 202399900000249)

5.- ASUNTOS SOBREVIDOS

Non se tratou ningún asunto sobrevido.

6.- ROGOS E PREGUNTAS

Non se formula ningún/ningunha.

E non existindo máis asuntos dos que tratar, a Presidencia levanta a sesión, sendo as nove horas e sete minutos
do mencionado día, estendéndose para a debida constancia a presente acta, do que eu, secretaria xeral, dou fe.

Visto e prace

O presidente A secretaria xeral

Óscar A. García Patiño Pilar María Pastor Novo

